
TUISKATEGESE  

GRAAD SES
EIENSKAPPE VAN GOD
HOE MOET ONS GOD AANBID
WIE IS JESUS VIR JOU?
My naam: ______________________________________________________________

My skoolgraad: _________________________________________________________

My woonadres: _________________________________________________________

My ouers/voogde se name: _______________________________________________

My ouers/voogde se tel nr: ______________________________________________
RIGLYNE VIR OUERS/VOOGDE:

1. U kind hoef net EEN les per week te doen. Doen die les op ‘n gemaklike manier sonder om te jaag, sodat u kind dit kan geniet. As jou kind verkies, kan hulle die les op hul eie ook doen.
2. U kan die hele week gebruik om die waarhede van die les met u kind te bespreek en in te skerp.

3. Daar word sterk klem gelê op die voltooiing van Bybelverse om die kind op ‘n natuurlike wyse gewoond te maak aan Bybel lees.

Kopiereg op die Tuiskategese Reeks: Jan Vermeulen
EIENSKAPPE VAN GOD

ONTMOETING EEN
In die volgende paar lesse gaan ons die eienskappe van God bestudeer. Voor ons daarby kom, moet jy asseblief eers die volgende opdrag doen. Skryf ‘n brief aan ‘n (denkbeeldige) vriend of vriendin en vertel in die brief wie God vir jou is. Beskryf die eienskappe van God soos jy Hom ken. Die doel van die opdrag is om jou te help om vir jouself vas te stel hoe jy oor God voel en hoe jy Hom sien.


GOD IS GEES

ONTMOETING TWEE
Volgens die Bybel is God baie anders as die mens. Ons is van vlees en bloed en beendere gemaak. God is gees. Die mens kan met die blote gesien word. God is onsienlik, want Hy is gees. 
LEES DIE VOLGENDE BYBELGEDEELTES EN BEANTWOORD DIE VRAE:

Genesis 1:1-2 In die begin het God die hemel en aarde geskep. Die aarde was heeltemal onbewoonbaar , dit was donker op die diep waters, maar die Gees  van God het oor die waters gesweef
Die meeste van ons het ons eie idee van hoe God lyk. Party mense dink Hy lyk soos ‘n baie ou man met lang wit hare en ‘n baard. Party mense dink Hy lyk soos Jesus, al weet niemand van ons presies hoe Jesus gelyk het nie. Party mense beweer hulle het God al self gesien. Die Bybel sê egter:

Johannes 1:17 Niemand  het God   ooit gesien nie.
DIE FEIT DAT GOD GEES IS, HOU VIR ONS ‘N PAAR VOORDELE IN.
1. God sal nie net by my wees nie, Hy sal ook binne in my wees.
1 Kor 6:19 Julle liggaam is 'n tempel  van die Heilige Gees. Julle het die Heilige Gees, wat in julle woon    , van God ontvang.
2. Daarom sal ek maklik met God kan praat wanneer ek bid.
Joh 4:24 God is Gees, en die wat Hom aanbid   , moet Hom deur die Gees en in waarheid aanbid.
HOE SAL JY ‘N VRIEND/IN ANTWOORD WAT Sê HY/SY KAN NIE IN ‘N GOD GLO WAT MENS NIE MET JOU EIE Oë KAN SIEN NIE?
LEES NOU OOK JOH 20:29 IN DIE VERBAND EN VOLTOOI DIE VERS: Glo jy nou omdat jy My sien ? Gelukkig is die wat nie gesien           het nie en tog glo        .
GOD IS ALMAGTIG
ONTMOETING DRIE
Ken jy die kinderliedjie “My God is so groot, so sterk en so magtig, daar’s niks wat my God nie kan doen?” Hoe magtig God regtig is, sien ons ook in die eerste verse van die Bybel waar ons lees dat God die hemel en die aarde gemaak het. Ons is bevoorreg om díe God te kan aanbid.
LEES DIE VOLGENDE BYBELGEDEELTES EN BEANTWOORD DIE VRAE:
Genesis 17:1 Die Here het aan Abraham verskyn en vir hom gesê: “Ek is God die Almagtige   . Lewe naby My en wees opreg
1. Hoekom dink jy sê God Hy is almagtig, en nie net magtig nie?    

Ps 91.1-2 XE "Ps 91.1-2"  Hy wat by die Allerhoogste skuiling vind en die beskerming   van die Almagtige geniet, hy sê vir die Here: U is my toevlug en my veilige vesting, my God op wie ek vertrou.
2. Dawid het hierdie Psalm geskryf uit eie ondervinding. Soek self in die Bybel voorbeelde waar Dawid deur die Almagtige God beskerm is.
Job 33:2-4 Die Gees van God het my gemaak   , die asem van die Almagtige het my die lewe   gegee.

3. As die Almagtige God my gemaak het en sy gees is in my, beteken dit mos dat ek nie mag dink ek is maar net ‘n swak mens wat niks kan doen nie. Hoekom dink jy voel sommige mense soms hulle is niks werd nie, al weet ons God se krag is in ons ook?

GOD IS LIEFDE
ONTMOETING VIER
Die aangenaamste eienskap van enige mens, is sekerlik die liefde. Net so is die liefde ook een van God se uitstaande eienskappe. Eintlik is die liefde nie net ‘n eienskap van God nie. Die Bybel sê GOD IS LIEFDE (1 Joh 4:7-9). Mens kan sê al die eienskappe van God kan in die een woord beskryf word: LIEFDE.
Presies hoe het God BEWYS dat Hy ons liefhet?
LEES DIE VOLGENDE BYBELGEDEELTES EN BEANTWOORD DIE VRAAG:

1. Johannes 3:16 

2. Johannes 10:28

3. Markus 2:5

4. Hebreërs 10:17 

5. Efesieërs 2:6 
God se liefde is bedoel om gedeel te word. Voltooi die volgende twee verse oor die liefde:

Johannes 13:34 Ek gee julle ’n nuwe   gebod: julle moet mekaar liefhê. Soos Ek julle liefhet, moet julle mekaar ook liefhê       .
1 Johannes 4:8 Wie nie liefhet   nie, het geen kennis    van God nie, want God is liefde.
NEEM NOU ‘N PAAR DAE EN SOEK NOG VERSE OOR GOD SE LIEFDE IN DIE BYBEL. SKRYF DIT DAN IN DIE SPASIE HIER ONDER:


GOD IS HEILIG
ONTMOETING VYF
Die Bybel sê God is heilig. Ander woorde vir heilig is: Rein, skoon, sonder vlekke, suiwer. God is dit alles, en nog baie meer.
LEES DIE VOLGENDE BYBELGEDEELTES EN BEANTWOORD DIE VRAE:
1 Joh 1:1-7 God is lig, en daar is geen duisternis    in Hom nie.

Sê nou in jou eie woorde wat jy dink wat die vers beteken: 
Levitikus 20:26 Julle moet heilig lewe, want Ek die Here is heilig. Ek het julle afgesonder      uit die volke om aan My te behoort    .
Om heilig te lewe beteken dus dat jy vir God afgesonder is. Dit beteken jou hart behoort net aan hom en alles wat jy doen, doen jy om God gelukkig te maak.

Watter eienskappe moet ‘n mens hê as jy ook heilig wil lewe, soos wat God heilig is?
Hou dan op om te lewe soos julle vroeër   gelewe het; breek met die ou, sondige mens in julle wat deur sondige begeertes verteer word. Julle gees en gedagtes moet nuut word; lewe as nuwe mense wat as die beeld van God geskep is: lewe volkome volgens die wil van God      en wees heilig. 

Watter woord beskryf ‘n mens wat net voorgee dat hy heilig lewe?

Leidraad Matteus 6:1-4
GOD IS GETROU
ONTMOETING SES
Die Bybel sê God is getrou. Dit beteken God hou sy woord. As Hy iets beloof het, dan doen Hy dit. God kan ook nie leuens vertel nie. Onthou in die vorige les het ons gesien daar is geen duisternis in God nie, net Lig. Mens kan met jou hele hart op God vertrou.

LEES DIE VOLGENDE BYBELGEDEELTES EN VOLTOOI DIE VERSE:
Psalm 89:2-5 Ek sal altyd sing van die Here se liefdesdade    , sy trou verkondig aan komende geslagte. Ek sê: “U liefde en u trou wankel nooit   , dit hou vir altyd stand in hemel en op aarde.”
Efesieërs 1:13-14 In Christus het die Heilige Gees wat deur God belowe is, julle as eiendom van God beseël. Die Heilige Gees is die waarborg     dat ons ook verder (alles) sal ontvang   wat God belowe      het,

2 Tim 2:11-13 as ons ontrou   is, Hy bly getrou   . Hy kan Homself nie verloën nie.
Omdat God getrou is, wil Hy hê ons moet ook aan Hom getrou wees. Skryf in die ruimte hier onder hoe die lewe lyk van iemand wat aan God getrou lewe:
GOD IS REGVERDIG
ONTMOETING SEWE
God is soos ‘n goeie ouer wat nie een van sy kinders voortrek nie. Wat Hy vir een kind doen, doen Hy ook vir al sy ander kinders. Hy sal ook nooit iets van ons verwag wat ons nie kan doen nie. Want God is regverdig.

LEES DIE VOLGENDE BYBELGEDEELTES EN VOLTOOI DIE VERSE:

Ps 119.137 XE "Ps 119.137"  U is regverdig      , Here, wat U bepaal       , is reg.


Ps 143.1-2 XE "Ps 143.1-2"  Hoor my gebed      , Here, luister tog na my smeking. U is getrou en regverdig        ,antwoord my tog!

Ps 145:17 Die Here is regverdig in al Sy handelinge     , getrou in alles wat Hy doen.
Mense moet vir God in ons lewe sien. Dit beteken dat mense God se eienskappe in ons lewe moet sien. As God dan regverdig is, moet ons ook regverdig wees. Hoe lyk ‘n regverdige mens se lewe?

Jesaja 26:7 Die pad van die regverdige is reguit      .
Sê in jou eie woorde wat beteken dit as iemand se lewe ‘n reguit pad loo
1 Johannes 2:29 Aangesien julle weet dat Hy regverdig is, weet julle ook dat elkeen wat regverdig lewe, ‘n kind van God     is.
GOD IS GENADIG
ONTMOETING AGT
Die Bybel sê in Deut 4:31: Die Here julle God is ‘n genadige God. Hy sal julle nie in die steek laat nie.
LEES DIE VOLGENDE BYBELGEDEELTES EN VOLTOOI DIE VERSE:
Ons het ‘n vorige keer gesien dat God regverdig is. Party mense raak dalk bang as hulle dit hoor, want hulle dink God gaan hulle straf oor al die verkeerde dinge in hul lewe. Maar die keer sien ons dat God ook GENADIG is. 
Nehemia 9:17 Maar U is ‘n God wat vergewe   , genadig    , barmhartig, lankmoedig, vol liefde   . 

Psalm 51:3-5 Wees my genadig, o God, in U troue liefde, wis my oortredings     uit in U groot barmhartigheid! Was my skoon van my skuld    , reinig my van my sonde.
Psalm 57:2 Wees my genadig, o God! Wees my genadig, want by U soek ek skuiling     .  
Psalm 115: 6 Die Here is genadig en regverdig, ons God  ontferm Hom oor ons. Die Here beskerm die hulpeloses 
Jesaja 30:19 Die Here sal jou genadig wees as jy na Hom roep om hulp, Hy sal jou gebed verhoor   sodra Hy dit hoor.
Iemand wat genadig is, is ook iemand wat  baie omgee. God is ‘n Herder wat vir sy skape omgee. Hy wil ook JOU Goeie Herder wees.
Johannes 10:10-13 Ek het gekom sodat hulle die lewe     kan hê, en dit in oorvloed. Ek is die  goeie Herder.Die goeie herder lê sy lewe     af vir die skape.

GOD IS ALOMTEENWOORDIG

ONTMOETING NEGE
Die tweede vers in die Bybel vertel dat God se Gees oor die waters van die aarde gesweef het. Mens kry die idee dat God die hele aarde op een slag kon sien. Reg deur die Bybel lees ons dat God voortdurend oral oor die skepping en die heelal is.
LEES EN VOLTOOI DIE VOLGENDE VERSE:
Jes 6:3 XE "Jes 6.3" 
Heilig, heilig, heilig is die Here die Almagtige! Die hele aarde      is vol van Sy magtige        teenwoordigheid          .

Hab 2:14 XE "Hab 2.14" 
Soos waters die seebodem bedek    , so sal die magtige teenwoordigheid van die Here oral op die aarde                  geken word.
Ef 4:8 
Die Een wat neergedaal het, is ook die Een wat opgevaar het bo alle hemelruimtes        uit om alles met Sy teenwoordigheid te vul.
        Selfs wanneer ek sterf, sal God ook daar by my wees.
Psalm 139:8 Klim ek op na die hemel    ,   is U daar, gaan lê ek in die doderyk         , is U ook daar.
HOE VOEL JY OOR DIE FEIT DAT GOD ALOMTEENWOORDIG IS? GEE ‘N REDE VIR JOU ANTWOORD:
GOD IS ALWETEND

ONTMOETING TIEN
God weet alles, sê die Bybel.
Hebreërs 4:13 Die Woord beoordeel die bedoelings en gedagtes      van die hart. Daar is ook niks in die skepping wat vir God onsigbaar is nie, alles lê oop en bloot voor Sy oë                .

Hy weet selfs hoeveel hare daar op jou kop is.

Lees Matteus 10:30 en voltooi die vers: 

Van julle is selfs die hare op julle kop almal getel              .
God weet alles, sê die Bybel. Hy ken selfs jou gedagtes.
LEES DIE VOLGENDE VERSE EN VOLTOOI:
Ou Testament

Ps 94:11 XE "Ps 94.11" 
Die Here ken die gedagtes       van die mens,
Psalm 139:6 
U ken my gedagtes nog voordat       hulle by my opkom             . Of ek reis en of ek oorbly, U bepaal dit, U is met al my paaie goed bekend     . Daar is nog nie 'n woord op my tong nie of U weet wat dit gaan wees   .

Nuwe Testament

1 Tes 2:3-4
Ons wil nie die guns van mense probeer wen nie maar doen wat God verwag. Hy wat ons diepste gedagtes toets                .
GOD IS ALWETEND (deel 2)

ONTMOETING ELF
Sê IN JOU EIE WOORDE HOE VOEL JY DAAROOR DAT GOD SELFS JOU GEDAGTES KEN.
HIER VOLG NOU ‘N PAAR TROOSVERSE OOR GOD WAT ALLES WEET. LEES EN VOLTOOI:

Matteus 6:31-32

Julle moet julle dus nie bekommer en         vra: Wat moet ons eet of wat moet ons drink of wat moet ons aantrek? nie. Dit is alles dinge waaroor die ongelowiges begaan is. Julle hemelse Vader weet tog       tog dat julle dit alles nodig het       .
Jesaja 49:14

Kan ‘n vrou haar eie baba          vergeet, haar nie ontferm       oor die kind wat sy in die wêreld gebring het nie? Selfs al sou so iets kon gebeur, Ek sal jou nie vergeet nie         . Ek het jou naam in My handpalms gegraveer        .   
Jesus weet selfs of ons Hom liefhet:
Johannes 21:17
Petrus antwoord Hom: "Here, U weet alles. U weet dat ek U liefhet     .
Openbaring 3:7-8
Ek weet alles wat julle doen. Ek het ‘n deur voor julle oopgesluit  en niemand kan dit weer toesluit nie. Ek weet dat julle min krag het      , en tog het julle aan My boodskap vasgehou      en My nie verloën nie.
GOD VERGEET ONS SONDES
ONTMOETING TWAALF

LEES DIE VOLGENDE VERSE EN VOLTOOI:

Hebreërs 10:14,17
Deur die een offer het Hy die wat vir God afgesonder word, vir altyd volkome van sonde vry gemaak              .

Dan sê Hy verder: " Aan hulle sondes en hulle oortredings          sal Ek nooit meer dink nie                  ." Waar die sondes vergewe is, is geen offer daarvoor meer nodig nie.
1 Johannes 1:7,9

Maar as ons in die lig lewe soos Hy in die lig is, het ons met mekaar deel aan dieselfde gemeenskap en reinig die bloed van Jesus                  , Sy Seun, ons van elke sonde           .

Maar as ons ons sondes bely, Hy is getrou en regverdig, Hy vergewe ons ons sondes en reinig ons van alle ongeregtigheid                   .
OMDAT GOD SO GROOT EN SO ALMAGTIG IS, EN ALWETEND OOK, IS MENSE PARTYKEER BANG VIR HOM. EN TOG MOET HIERDIE EIENSKAPPE VAN GOD ONS EINTLIK RUSTIG MAAK. SKRYF NOU IN JOU EIE WOORDE HOEKOM JY NIE BANG HOEF TE WEES VIR GOD NIE.
HOE MOET ONS GOD AANBID
ONTMOETING DERTIEN
Die dissipels het die eienskappe van God leer ken. Hulle wou Hom daarvoor aanbid. Toe vra hulle Jesus vir Hy moet hulle leer om te bid.  Toe leer Jesus vir hulle die gebed wat tot vandag nog deur baie mense gebid word.
Lees in Matteus 6:9-13 en voltooi die gebed:

Ons Vader wat in die hemel is, laat U Naam geheilig   word, laat U koninkryk kom, laat U wil  ook op die aarde geskied, net soos in die hemel  . Gee ons vandag ons daaglikse brood  ; en vergeef ons ons oortredings soos ons ook die vergewe wat teen ons oortree; en laat kom ons nie in versoeking nie maar verlos ons van die Bose  . Aan U behoort die koninkryk en die krag en die heerlikheid tot in ewigheid  . Amen.
Wanneer ons bid, praat ons met die Here. En ons mag oor enige iets met die Here praat. Hierdie gebed help ons wanneer ons wil bid, maar nie weet watter woorde om te gebruik nie.  Daarom het Jesus dit vir ons geleer. Ons hoef natuurlik nie net hierdie gebed te bid nie.
SKRYF IN DIE BLOKKIE ENIGE ANDER GEBED NEER WAT JY KEN OF WAT JY SELF BID:

SO MOET JULLE BID
ONS VADER WAT IN DIE HEMEL IS
ONTMOETING VEERTIEN
Jesus leer vir ons dat ons ALMAL ‘n vader het. God is ons ALMAL se vader en Hy gaan nooit weg nie.  Daarom bid ons: ONS VADER WAT IN DIE HEMEL IS.
Daar is baie dinge wat ons Hemelse Vader vir ons wil doen. Lees die Bybelverse en voltooi:

Mat 18:19 
As twee van julle op aarde oor enige saak saamstem en daaroor bid      ,     sal My Vader wat in die hemel is, hulle dit laat kry           .
Joh 6:32 
Dit is My Vader wat vir julle die ware brood     uit die hemel gee.
Mat 6:31,32 
Julle moet julle nie bekommer      en vra: Wat moet ons eet        of wat moet ons drink of wat moet ons aantrek? nie. Julle hemelse Vader weet tog dat julle dit alles   nodig het        .
Ons aardse vaders (ouers) weet wat ons nodig het en sal nie dinge wat ons nodig het moedswillig van ons wegneem nie. As ons iets vra, sal hulle dit vir ons gee of doen as hulle kan. Hoe tree ons hemelse Vader op?

LEES LUKAS 11:11-13 EN VOLTOOI: 

Is daar ’n pa onder julle         wat as sy seun vir hom ’n vis vra, vir hom ’n slang sal gee in plaas van die vis? Of as hy ’n eier vra, vir hom ’n skerpioen sal gee? As julle wat sleg is, dan weet om vir julle kinders goeie dinge te gee- die Vader in die hemel nog baie meer       ! Hy sal die Heilige Gees gee vir die wat vra.
IETS OM TE ONTHOU: As God ons ALMAL se Hemelse Vader is en Hy sorg vir ons almal, beteken dit dat ons ALMAL eintlik een Familie van hemelkinders is en ons moet ook vir mekaar sorg.
LAAT U NAAM GEHEILIG WORD
ONTMOETING VYFTIEN
Wat beteken “Laat U Naam GEHEILIG word?”  Lees elke keer die Bybelverse en voltooi die sinne hier onder sodat jy kan leer wat die woorde in die gebed beteken:
1.  Mat 22:37 Jy moet die Here jou God liefhê    met jou hele hart   en met jou hele siel en met jou hele verstand  .
2. Psalm 20:8 Maar ons, ons vertrou  op die Naam van die Here ons God.
3. Psalm 9:2-3 Met my hele hart wil ek U prys, Here, wil ek van U magtige reddingsdade vertel   . Oor U wil ek my verbly   en vrolik wees, U Naam wil ek besing        , Allerhoogste. 
4. Psalm 22:22 Ek sal tot eer van U Naam getui           .

Skryf nou jou eie gebed waarin jy god se Naam Heilig:
LAAT U KONINKRYK KOM
ONTMOETING SESTIEN
Die land waar ‘n koning bly, word sy koninkryk genoem. Ons Hemelse Vader is ook ‘n koning en die heelal is sy koninkryk. Kom ons lees in die Bybel om te sien hoe ons Vader se koninkryk behoort te lyk:
1. 1 Tim 1:2    Genade, barmhartigheid en vrede       van God die Vader.
2. Psalm 71:3  Wees vir my ’n rots   om na toe te vlug, waar ek altyd die veiligheid     mag vind wat U tot my redding beskik het.
3. Hosea 11:  Ek het hulle met sorg     en liefde gelei.  Ek het na Efraim toe afgebuk en hom gereeld kos gegee     .
IETS OM TE ONTHOU:  Die koninkryk van God, is eintlik die hemel. Maar terwyl ons nog hier op aarde bly, moet ons die wêreld rondom ons soos ons Hemelse Vader se koninkryk laat lyk. Daar moet daar vrede en veiligheid wees.  En almal moet versorg wees.  Dit is waarvoor ons ook bid. Maar onthou, ons kan ook help om ons Vader se koninkryk te laat kom wanneer ons in vrede met alle mense leef.

1. Dink jy mense kan in Suid Afrika iets van die koninkryk van God sien?
2. Gee redes vir jou antwoord: 
3. Noem ten minste drie dinge waarvoor jy die week vir Suid Afrika gaan bid:
LAAT U WIL GESKIED

ONTMOETING SEWENTIEN
Ons ouers wil altyd vir ons net die beste in die lewe gee en doen, al voel dit partykeer vir ons hulle dinge net op hulle manier gedoen hê. Net so wil ons Hemelse Vader ook altyd vir ons net die beste doen.  Daarom bid ons dat sy wil sal geskied.  Dit beteken ons bid dat dinge sal gebeur soos Hy wil hê dit moet gebeur.
Lees nou in die Bybel die volgende verse sodat jy kan sien wat ons Hemelse Vader vir ons wil doen of gee:

1. Mat 6:8 Julle Vader weet  wat julle nodig  het, nog voordat    julle dit van Hom vra.

2. 1 Tim 2:3  God, ons Verlosser, wat wil hê dat alle mense gered word. 
Kan jy dink aan iets wat jy baie graag wou hê, maar dit nie gekry het nie?

Skryf dit in die blokkie 

Kan jy dink aan iets wat jy baie graag wou hê, en dit wel gekry het?

Skryf dit in die blokkie 

IETS OM TE ONTHOU: Wanneer ons bid “Laat U wil geskied,” beteken dit dat ons tevrede sal wees as God nie alles doen wat ons wil hê Hy moet doen nie EN sê ons vir ons Hemelse Vader ons glo dat Hy beter weet wat ons eintlik nodig het. Partykeer is mense egter HARDKOPPIG, en wil hulle net hulle eie wil laat geskied:
Jeremia 7:24 vv 
maar hulle het nie geluister nie      en hulle aan My nie gesteur nie     .      Hulle was hardkoppig en moedswillig         , hulle het hulle eie kop gevolg.
Jeremia 17: 21-23

Hulle was ongehoorsaam     en het nie geluister nie         , hulle was hardkoppig           .
GEE ONS VANDAG ONS DAAGLIKSE BROOD
ONTMOETING AGTTIEN
Party mense wil baie geld, baie kos en klere en baie besittings hê.  Hulle wil genoeg hê sodat hulle vir altyd lekker kan lewe.  Maar Jesus leer vir ons dat  ons moet bid dat ons net elke dag genoeg sal hê om van te lewe. Ons Hemelse Vader sal elke dag vir ons sorg. 

LEES DIE VERSE EN VUL DIE WOORDE IN:

1. Psalm 90:4  Skenk ons elke dag U liefde in oorvloed    .
2. Klaagliedere 3:21-23  Deur die liefde van die Here het ons nie vergaan nie; daar is geen  einde aan Sy ontferming nie , dit is elke môre  nuut.

3. Matteus 6:31-34 Moet julle dus nie oor môre bekommer    nie.
SKRYF IN DIE BLOKKIE ‘N PAAR GOED IN WAT JY ELKE DAG VAN DIE HERE KRY:

‘n Paar belangrike vrae om aandag aan te skenk:
1. Dink jy dit is sonde om ryk te wees?

2. Gee ‘n rede vir jou antwoord:

3. Mag ‘n mens bid om ryk te word?  

4. Gee ‘n rede vir jou antwoord:

5. Wat is die gevare van te ryk wees? Lees Mat 6:19-21 XE "Mt 6.19-21"  en 1Tim 6:10 en antwoord dan in jou eie woorde: XE "1Tm 6.10"   

EN VERGEEF ONS ONS OORTREDINGE
ONTMOETING NEGENTIEN
Jesus wil nie hê dat ons bang moet wees vir ons Hemelse Vader nie.  Daarom leer Hy ons om te bid dat die Vader ons moet vergewe.  Wanneer iemand vergewe is, kan hy mos nie meer gestraf word daarvoor nie.  Ons hoef nie bang te wees dat die Hemelse Vader ons sal straf nie, want Hy vergewe ons as ons dit vir Hom vra.
LEES DIE VERSE EN VUL DIE WOORDE IN:

1. 1 Johannes 1:8-10 As ons ons sondes bely  , Hy is getrou en regverdig, Hy vergewe ons   ons sondes en reinig ons van alle ongeregtigheid.
2. Hebreërs 10:17 Aan hulle sondes en hulle oortredings   sal Ek nooit meer dink     nie.
 Maar Jesus leer ons nie net om te bid dat ons Hemelse Vader ons moet vergewe nie.  Hy leer ons ook dat ons die mense wat iets aan ons gedoen het, moet vergewe. Voltooi weer die woorde van die Ons Vader gebed:
en vergeef ons ons oortredings soos ons ook die vergewe wat teen ons oortree     .
3. Kolosense 3:13 Soos die Here julle vergewe het, moet julle mekaar   ook vergewe.
Maar sê nou iemand hou aan om my seer te maak, hoeveel keer moet ek hom/haar vergewe? Lees Matteus 18:22 en skryf Jesus se antwoord hier onder in:

LAAT KOM
 ONS NIE IN VERSOEKING NIE

ONTMOETING TWINTIG
‘n Versoeking is wanneer ons verskriklik graag iets wil doen wat ons nie mag doen nie. Gewoonlik is dit iets wat nie goed sal wees vir ons nie.  Daarom leer Jesus ons om te bid dat ons Hemelse Vader ons sal help dat ons nie in ‘n versoeking sal kom nie.
LEES DIE VERSE EN VUL DIE WOORDE IN:
1. 1 Korintërs 10:13-17 Geen versoeking wat meer is as wat 'n mens kan weerstaan, het julle oorval   nie. God is getrou. Hy sal nie toelaat dat julle bo julle kragte     versoek word nie; as die versoeking kom, sal Hy ook uitkoms   gee  .
2. Jakobus 1:13-17  Iemand wat in versoeking kom, moet nooit   sê : Ek word deur God   versoek nie, want God kan nie verlei word nie, en self verlei Hy niemand         nie. Maar 'n mens word verlei deur sy eie begeertes     wat hom aanlok en saamsleep      .
Dink nou aan ‘n paar versoekings waarmee ons Hemelse Vader ons moet help. Skryf dit in die blok hier onder neer:

Wat kan ek doen teen versoekings? Lees die volgende verse en voltooi:
Matteus 26:40-41

Waak en bid         , sodat julle nie in versoeking kom nie. 

Jakobus 1:12-13

Gelukkig is die mens wat in versoeking standvastig bly           . As hy die toets deurstaan het, sal hy as oorwinningsprys die lewe ontvang wat die Here belowe het aan die wat Hom liefhet.
VERLOS ONS VAN DIE BOSE
ONTMOETING EEN EN TWINTIG
In die Bybel word die duiwel ook die bose genoem.  Party mense is baie bang vir die duiwel.  Maar Jesus leer vir ons dat ons nie vir die duiwel hoef bang te wees nie.  Ons moet net bid, dan sal die duiwel niks aan ons kan doen nie, want Jesus het self klaar die duiwel oorwin.
LEES DIE VERSE EN VUL DIE WOORDE IN:
1. Jakobus 4:7 Onderwerp julle dan aan God . Staan die duiwel teë    en hy sal van julle af wegvlug     . 

2. 1 Johannes 3:8 Die Seun van God het juis gekom om die werk van die duiwel tot niet  te maak        .
3. 1 Johannes 5:18 Ons weet dat iemand wat 'n kind van God is, nie meer sondig nie, maar die Seun van God bewaar   hom     , en die duiwel kry geen houvas     op hom nie.
IETS OM TE ONTHOU:  Die Bybel sê die duiwel is soos ‘n brullende leeu wat ons wil opeet, maar ons hoef glad nie vir hom bang te wees nie. As Jesus in ons harte bly, is ons sterker as die duiwel.

Lees nou 1 Johannes 4:4 en voltooi die vers: Julle behoort aan God, liewe kinders, Hy wat in julle is, is groter  as die duiwel,    wat in die wêreld is.
OM TE ONTHOU: Mense gee soms te veel eer aan die Duiwel wanneer hulle bang is vir hom of te veel oor hom praat. Onthou, die duiwel het nie eens een van God se wonderlike eienskappe nie.

NOEM NOU ENIGE TWEE VAN GOD SE EIENSKAPPE WAT VIR JOU DIE MEESTE BETEKEN:

WIE IS JESUS
WAT Sê JY?

ONTMOETING TWEE EN TWINTIG
Op ‘n dag het Jesus vir sy dissipels gevra: “Wie, sê julle, is Ek?”
Wat het Simon Petrus Hom toe geantwoord?

Matteus 16:16: “U is die Christus   , die Seun   van die lewende God   .”
En hoe het Jesus toe vir Simon Petrus geantwoord?

Matteus 16:17:  Gelukkig   is jy , Simom Barjona, het Jesus vir hom gesê, want dit is nie ‘n mens wat dit aan jou geopenbaar het nie, maar My Vader wat in die hemel is.

Wat sal jy antwoord as Jesus vandag vir jou persoonlik sou vra: “Wie, sê jy, is Ek?”

“Jesus, vir my is U
Ons gaan in ‘n paar lesse kyk na die vraag wie Jesus werklik is, wat sy taak op aarde was en hoe ons behoort te reageer op wat Jesus kom doen het. Om mee te begin, skryf in die onderstaande blok al die eienskappe van Jesus waaraan jy kan dink:

WIE IS JESUS
WAT Sê DIE OU TESTAMENT?
ONTMOETING DRIE EN TWINTIG
Al is Jesus eers in die tyd van die Nuwe Testament gebore, hoor ons in die Ou Testament van Hom. Kom ons kyk na ‘n paar verse in die Ou Testament waar die Bybel ons beloof dat Jesus aarde toe sou kom. Voltooi die verse:

Jesaja 9:5-6 Vir ons is 'n Seun    gebore, aan ons is 'n Seun gegee; Hy sal heers, en Hy sal genoem word: Wonderbare Raadsman, Magtige God      , Ewige Vader, Vredevors  . Sy heerskappy sal uitbrei, en Hy sal vir altyd vrede en voorspoed bring.
Die volgende verse beskryf Jesus en sy taak op aarde die beste:

Jesaja 53:4-7  Hy was verag en deur die mense verstoot, 'n man van lyding wat pyn    geken het, iemand vir wie die mense die gesig weggedraai het. Hy was verag, ons het Hom nie gereken nie. Tog het Hy ons lyding op Hom geneem, ons siektes het Hy gedra. Maar ons het Hom beskou as een wat gestraf word, wat deur God geslaan en gepynig word. Oor ons oortredings   is Hy deurboor  , oor ons sondes is Hy verbrysel; die straf wat vir ons vrede moes bring, was op Hom   , deur Sy wonde het daar vir ons genesing    gekom. Ons het almal gedwaal  soos skape, ons het elkeen sy eie pad geloop, maar die Here het ons almal se sonde op Hom laat afkom      . Hy is mishandel, maar Hy het geduldig      gebly, Hy het nie gekla   nie gekla nie.

WIE IS JESUS

WAT Sê DIE EVANGELIES?

ONTMOETING VIER EN TWINTIG
Kom ons kyk nou na ‘n paar voorbeelde in die Nuwe Testament om uit te vind wie Jesus is. Ons kyk veral na die vier Evangelies:
MATTEUS
Josef se verloofde, Maria, het swanger geword. Josef het geweet hy is nie die baba se regte pa nie, en toe het hy gewonder of hy nog met Maria wil trou. Maar toe kom verduidelik God in ‘n droom vir hom wat gebeur het:

Matteus 1:20-23 “Moenie bang wees om met Maria te trou nie, want wat in haar verwek is, kom van die Heilige Gees    . Sy sal 'n Seun in die wêreld bring, en jy moet Hom Jesus    noem, want dit is Hy wat Sy volk van hulle sondes sal verlos           .
Tydens Jesus se doop het God met ‘n stem uit die hemel gepraat om vir die mense te sê wie Jesus eintlik is:
Matteus 1:20-23  Meteens het die hemel bokant Hom oopgegaan  , en hy het die Gees van God soos 'n duif sien neerdaal en op Hom kom. Daar was ook 'n stem uit die hemel wat gesê het: Dit is My geliefde Seun       . Oor Hom verheug     Ek My.
Matteus 27:54 Toe die offisier      en die soldate sien wat saam met hom vir Jesus bewaak het, die aardbewing sien en die dinge wat gebeur, het hulle baie bang geword en gesê: Hierdie man was werklik die Seun van God    .

WIE IS JESUS
WAT Sê DIE EVANGELIES?
ONTMOETING VYF EN TWINTIG
 Volgens die skrywers van die Evangelies het die mense baie verskillend oor Jesus gedink. Kom ons lees ‘n paar voorbeelde:

MARKUS
Lees in Markus 4:35-41 die verhaal van die storm op die meer en voltooi dan die volgende vers wat die dissipels se reaksie verwoord:

Hulle is met groot ontsag   vervul en het vir mekaar gesê: “Wie kan Hy tog wees dat selfs die wind en die see Hom gehoorsaam?  ”
Behalwe van wonderwerke, het Jesus ook baie met die mense oor hulle geloof in God gepraat. Daar was gemengde reaksies by die mense:

Markus 6:2,3 Baie het na Hom geluister     en is deur sy woorde aangegryp    . Ander het weer anders reageer. Hulle het gesê: Waar kom hy aan al die dinge? Is hy dan nie die timmerman  se seun nie? Díe mense wou niks     van Hom weet nie.
Markus 11:8-10 Baie mense het van hulle klere     op die pad oopgegooi en party weer groen takkies wat hulle langs die pad afgebreek het. Hulle het uitgeroep: “Prys Hom   ! Loof Hom wat in die Naam van die Here kom! Geseënd is ons voorvader Dawid se koninkryk wat aan die kom is! Prys Hom in die hoogste hemel     !”
Markus 14:64-65 Hulle het Hom eenparig veroordeel  : “Hy verdien die dood     !” Party van hulle het begin om op Hom te spoeg    . Hulle het sy oë toegebind, Hom met die vuis geslaan.

WIE IS JESUS

WAT Sê DIE EVANGELIES?

ONTMOETING SES EN TWINTIG
In Lukas se Evangelie sê Jesus self ook vir die mense wie Hy werklik is.
LUKAS
Lees Lukas 4:18-21 en voltooi:

“Die Gees van die Here is op My omdat Hy My gesalf       het om die evangelie aan armes te verkondig. Hy het My gestuur om vrylating vir gevangenes uit te roep en herstel van gesig  vir blindes  , om onderdruktes in vryheid uit te stuur, om die genadejaar van die Here aan te kondig.
Lees ook Lukas 5:24 en voltooi:

Maar Ek gaan nou vir julle die bewys lewer dat die Seun van die mens volmag    het om op aarde sondes te vergewe   .” Toe sê Hy vir die verlamde man: “Ek sê vir jou: Staan op, vat jou draagbaar en gaan huis toe.” Onmiddellik het hy voor hulle oë opgestaan, die draagbaar waarop hy gelê het, gevat en terwyl hy God prys      , huis toe gegaan.
Lukas 22:70 Jesus sê: van nou af sal die Seun van die mens aan die regterhand van die almagtige God       sit.” Toe vra hulle almal: "Dan is jy die Seun van God?" Hy sê vir hulle:"Dit is soos julle sê: Ek is           !"
Gaan soek nou in die Lukas Evangelie enige woorde wat Jesus nog oor Homself gesê het en skryf dit hier neer: 

WIE IS JESUS

WAT Sê DIE EVANGELIES?

ONTMOETING SEWE EN TWINTIG
JOHANNES
Die Evangelie volgens Johannes stel Jesus aan ons voor as die ewige Woord    van God wat mens     geword en onder ons kom woon    het (Joh 1:14). Hy was in die begin   by God. Alles het deur Hom tot stand   gekom. In Hom was daar lewe      , en díe lewe was die lig       vir die mense (Joh1:2-4).

Hoe het die meeste mense gereageer op Jesus wat soos lig in duisternis aarde toe gekom het? (Lees Joh 1:10-11)
Die dag toe Jesus Hom laat doop het, het Johannes die Doper gesê:

Jesus is ons Verlosser. Die Bybel gebruik ook ander woorde vir verlosser. Dit is soos titels. Noem twee van die titels. Lees Joh 1:41

Jesus gebruik nog ‘n paar woorde om vir ons te beskryf wie Hy werklik is. Joh 6:32-36 Ek is 
Joh 10:8       Ek is
Joh 10:10-13 Ek is
Joh 11:25 Ek is 
Joh 14:6 Ek is
Joh 18:36 Ek is
WIE IS JESUS
JESUS ONS MIDDELAAR
ONTMOETING AGT EN TWINTIG
Moes jy al ooit probeer vrede bewerk tussen twee vriende wat kwaad was vir mekaar? Dan was jy hulle middelaar. Jesus is ook ons Middelaar, maar op ‘n baie spesiale manier. Jesus is nie net ons Middelaar nie, Hy neem al ons straf op Hom.
Lees 1 Timoteus 2:5-6 en voltooi die vers:

Daar is net een God, en daar is net een Middelaar     tussen God   en die mense        , die mens Christus Jesus wat Homself as 'n losprys vir almal gegee het.
Soms maak twee mense vrede, maar die vrede hou nie vir altyd nie. Wanneer Jesus egter as Middelaar vrede maak tussen ons en God, is dit ‘n vrede wat vir altyd sal hou. Jesus doen nie halwe werk nie.

Lees Hebreërs 7:25 en voltooi die vers:

Daarom kan Hy ook die wat deur Hom na God gaan, eens en vir altyd  verlos; Hy lewe vir altyd    om vir hulle by God         in te tree   .

En as mens baie sonde het, sal ons Middelaar vir AL ons sondes intree?

Lees 1 Johannes 1:25 en voltooi die vers:

Hy vergewe   ons ons sondes   en reinig        ons van alle ongeregtigheid    .
Lees ook 1 Timoteus 1:15-16 en voltooi die vers:

Christus Jesus het in die wêreld gekom om sondaars te verlos. Van hulle is ek die grootste.   . Maar juis daarom was God my genadig    .


WIE IS JESUS
JESUS, DIE KRAG VAN ONS GELOOF
ONTMOETING NEGE EN TWINTIG
Het jy al ooit gewonder hoe kry mense dit reg om selfs tot in hulle hoë ouderdom dit regkry om in God te glo, maak nie saak wat al in hulle lewens gebeur het nie? Die antwoord is: Jesus. Kom ons kyk nou hoe dit werk.
Lees Hebreërs 12:1-2 en voltooi die vers: 

Laat ons elke las van ons afgooi     , ook die sonde   wat ons so maklik verstrik   , en laat ons die wedloop   wat vir ons voorlê, met volharding   hardloop, die oog gevestig op Jesus    , die Begin      en Voleinder   van die geloof.


Hoe gebeur dit dan dat Jesus in ons lewens inkom?

Lees Openbaring 3:20-21 en voltooi die vers: 

Kyk, Ek staan by die deur en Ek klop   . As iemand My stem hoor en die deur oopmaak  , sal Ek by hom ingaan   en saam met hom die feesmaal hou, en hy saam met My.
En Hy sal dan vir altyd in jou lewe bly. Hy belowe dit.
Elkeen wat die oorwinning     behaal, sal Ek saam met My op My troon   laat sit.
WIE IS JESUS
JESUS, DIE BRUIDEGOM
ONTMOETING DERTIG
Jesus self gebruik ‘n baie interessante titel om vir ons te sê wie Hy werklik is. Hy sê Hy is die bruidegom. Ons, die kerk, is sy bruid.

Lees Matteus 9:14-16 en voltooi:

“Kan die bruilofgaste   dan treur solank die bruidegom    nog by hulle is? Maar daar kom ‘n tyd wanneer die bruidegom van hulle weggeneem    sal word, en dan sal hulle vas.
Lees 2 Korintiërs 11:7 en voltooi: 
Want julle is soos ’n jongmeisie     wat ek aan een man toegesê het as sy bruid en wat ek vlekkeloos na hom toe wil bring. Die man(bruidegom) is Christus    .

Lees die hele gelykenis van die bruidegom in Matteus 25:1-13 en voltooi die vers. Toe die bruidegom, sê die meisies wie se lampies nie meer olie in gehad het nie:

“Meneer, maak vir ons oop     !” Maar die bruidegom antwoord: “Ek sê vir julle : Ek ken julle nie!” Waak dan    ,  omdat julle nie weet op watter dag en uur dit sal gebeur nie.

Maar vir wat Jesus in sy/haar lewe het, is die volgende vers waar:

Lees Openbaring 19:6-8 en voltooi:

Laat ons bly wees en juig en aan Hom die eer gee        , want die bruilof van die Lam het aangebreek   , en Sy bruid het haar daarvoor g ereed gemaak    .

WIE IS JESUS
KAN JY VIR ANDER MENSE VERTEL?
ONTMOETING EEN EN DERTIG






Liewe ...................................


Vandag wil ek vir jou vertel van Iemand wat ek ontmoet het. God. Die heel belangrikste wat ek vir jou van God wil vertel, is: 














Ek hoop dat wat ek jou nou vertel het, jou sal aanspoor om God self ook beter te leer ken.


Groetnis


..................................





God is_______________________________________________________________


God is nie __________________________________________________________





ONS HET GELEER DAT GOD ALWETEND IS EN DAT HY ONS NOOIT SAL OF KAN VERGEET NIE. TOG IS DAAR IETS VAN ONS WAT GOD WEL VERGEET: ONS SONDES.








As jy mooi na al die woorde kyk wat jy ingevul het, sal jy goed kan verstaan dat “Laat U Naam GEHEILIG Word” beteken dat net mooi en goeie dinge van God vertel moet word.








Matteus sê dus Jesus is die Seun van God self wat vir my en vir jou van ons sondes kom verlos het.








Dink eerlik na oor hoe jy oor Jesus sou voel as jy in daardie tyd geleef het: 





As Jesus vir Paulus kon vergewe, kan Hy ook elkeen van ons vergewe. Jesus is ons enigste ware Middelaar.








Om te kan glo in God, is dus nie iets wat ons as mense moet probeer regkry nie. Wanneer Jesus in ons lewens kom, help Hy ons om te glo en Hy sorg Hy ook dat ons nooit weer sal ophou om te glo nie. Hy begin ons geloof, en Hy laat ons glo tot die einde van ons lewe.











Hoe maak ek die deur van my lewe vir Jesus oop? Maklik. Jy VRA Hom om in te kom. En dan doen Hy dit, omdat Hy belowe het Hy sal. 








Jesus het ook ‘n gelykenis vertel waarin Hy ons vra om gereed te wees vir die dag wanneer Hy ons kom haal. Soos mense gereed moet wees vir die koms van bruidegom, so moet ons gereed wees vir sy koms. Ons moet olie in ons lampe hê, wat beteken dat ons gelowig vir Hom moet wag.








DIE HEMEL SAL EENDAG VIR ONS SOOS ‘N WONDERLIKE BRUILOF WEES WAT NIE OPHOU NIE.





As jy vandag gevra sou word om ‘n artikel vir jou skoolkoerant te skryf oor die onderwerp: 


“WIE IS JESUS REGTIG, MY PERSOONLIKE GETUIENIS,” 


wat sou jy alles skryf?








WIE IS JESUS REGTIG 


MY PERSOONLIKE GETUIENIS

